
B CONCORS DAI COLONOS
Narative in tré riis

Il «Lunari dai fruts e frutis di cuinte di Glemone e lis 16r mestris», fat
tal Nadal prime dal taramot, al e stat inzornat dai scuelars di vué

La Associazion cultural Colonos e met far il bant pe
seste edizion dal concors leterari par romangs in
lenghe furlane, clamat «In tré riis», in colaborazion
cu la Agjenzie regjonal pe lenghe furlane e cul con-
trib(t dal assessorat ae culture de Regjon. Al € viert
a tescj di narative par furlan, che a an di sei inedits,
scrits cu la grafie uficiél e in cualsisei varietat lingui-
stiche, cun no plui di 180 batudis (cjapats dentri
ancje i spazis). Il concors al cjape dentri dos sezions:
une dedicade a tescj di narative cun storiis leadis a
fats di atualitat, ché altre a un struc in prose de
Odissee di Omeér. Lis voris a varan di riva dentri di
miezegnot dai 15 di Fevrar dal 2016 e i parteci-
pants in ché date no varan di vé passat i 35 agns di
etat. Ognidun al pues manda cun pueste eletroni-
che al massim tré composizions, ancje dividudis fra
lis dos sezions, al recapit info@colonos.it La jurie,
pressedude di Carlo Tolazzi, e dara un premi par
ognidune des dos sezions, ma e podara ancje no
dalu par cause di un nivel di cualitat puar dai lavors
rivats. Il premi al & un smartphone Huawei P8 lite
Androidd 4G-3G (o ecuivalent). La jurie e podara
assegna un premi special a une o plui oparis che si
son segnaladis par origjinalitat e contignats. Par
chest ricognossiment a saran dadis publicazions fa-
tis de associazion Colonos. La serade di premiazion
si le fasara tal agriturisim Ai Colonos, a Vilecjaze di
Listize, vinars ai 4 di Marg, aes 8 e mieze di sere,
tant che conclusion di «In file». Il bant intir dal con-
cors al & publicat sul sit web www.colonos.it

N D) TUBET E ARLEF

La storie dal Friil intun rap

La gnove creazion artistiche
di Dj Tubet (te foto: a man
drete, cun Lorenzo Fabbro,
president de Arlef), il rapper
di 33 agns di Nimis, insiemi
ae cjantante Camilla Grassi,
in art Milly, che pe prime
volte e qante par furlan, si clame «No sta a contami
dome ché storie». La cjancon e a tant che curnis la
storie di un soldat in trincee dilunc de prime vuere
mondial che, te spiete dal gndf ordin di atac, al ri-
passe lis tapis plui impuartantis de storie dal Fridl fa-
sint cussi une picule riflession su la vuere, la pés e lis
propriis lidrfs. | grups storics listats a doprin tant che
font il libri «La nestre storie» di pre Checo Placerean
e, te composizion de base rap, e je une citazion
melodiche dal Cinccent di Giorgio Mainerio: «Putta
nera, bal furlano». Di fat, la Agienzie regjonal pe
lenghe furlane e a decidat di bandf un concors pe
realizazion dal video de cjancon, cence meti limits
ae tipologjie. La consegne dal script e dal curricu-
lum di chel che al propon e je fissade dentri de date
dai 20 di Zenar dal 2016. Al vincidér a vignaran
met(ts a disposizion 7 mil euros pe preparazion dal
video che al vara di jessi pront pe fin di Marg stant
che al deventara il veicul promozional uficial de Fie-
ste de Patrie 2016. Cjancon e bant di concors a
puedin jessi scjariats dal sit
www.arlef.it/progjets/iniziativis/storie-rap |l mate-
rial prodot di Dj Tubet, cun di plui, al pues jessi
concepit tant che colone sonore, strument didatic
pe divulgazion e la riflession storiche furlane des
origjins ae prime vuere mondial, ufrint une crono-
logjie semplificade cu la zonte di material poetic
che si pues aprofondi in aule.

Tes fotos a man campe:

il cjistiel di Glemone

sul frontispizi dal lunari
dai fruts di Glemone

li che e jere ancje la scrite
«Achi al va il claut»
(gjavade dal Diari di scuele
1976-1977); doi disens
cjapats dal lunari.

Un puint cul 1976

Il lunari, che al incantesema ancje Gianni Rodari,
al deventa diari di scuele cul patrocini dal Unicef
e al fo dat a ducj i arléfs de scuele dal oblic dal Frial

E SCUELE elementar

«Dante Alighieri» di

Glemone, la ultime

di prime des vacan-

cis di Nadal dal
1975 e je ancjemo plui biele dal
solit pai fruts. Dongje de brame
di savé ce che ur puartara Gjesu
Bambin, a saran 16r, di fat, a
puartd ae mame e al papa un
bielissim regal: un lunari pal an
gnf, cun detulis, poesiis e un
simpatic stroligut, ducj in len-
ghe furlane, pensat e fat di 16, i
42 arléfs des dos classis cuintis
protagoniscj di un straordenari
progjet educatif des 16r dos me-
stris, Maria Mansi e Lina Zulian.
«A an cjapade la idee di un lavor
fat di un mestri di Verzegnis e lu
an rinovat - e conte Chiara Zu-
lian, fie di Lina —. A an fat une ri-
cercje cui fruts sui mts di di pe-
ats al teritori furlan, a an fat i di-
sens e studiat i moviments de
lune e ju an metfts adun tal lu-
nari, che al & scrit dut par furlan,
lalenghe dal teritori e des emo-
zions, fasint une sielte ae avan-
guardie».

Il «Lunari dai fruts e frutis di
cuinte di Glemone e lis 16r me-
stris», dai 22 di Dicembar dal
1975, al lara in dutis lis cjasis, no
dome chés di Glemone. Grazia
Levi, glemonate di origjine, ma
romane di adozion, lu a pes
mans prime dal Prin dal an. I
lunari al e talmentri biel che al
merete di jessi cognosstt fir de
Patrie. Cussi e puarte une copie
a Gianni Rodari, I'innomenéat

scritér pe infanzie che al jere
mestri de scuele elementar di
Montvert Vieri, tal cuartir dal
Gianicolo. Rodari al & ancje gjor-
nalist di «Paese Sera», il cuoti-
dian dal dopomisdi plui popolar
trairomans. «Al a mett il lunari
tal scansel de so scrivanie, te sO
aule, e o ai pensat: “Cuissa se lu
tire far e lu lei?”», e ricuarde
Grazia Levi, che e je stade di-
rigjente di Radiotre e dal 1994 al
1996 e a direziit la sede
Rai di Triest. La rispue-
ste a ché domande le a
vude ai 31 di Mai dal
1976, cuant che nie — a
Glemone e in Fritl — al
jere come prime. Scuasi
mil muarts, desinis di
midrs di personis cence
une cjase, cetancj pais
sdrumats dal dut, ancje
Glemone. Il taramot al a
puartat vie ancje Ma-
rianna, Sandra e Federi-
co de classe cuinte di Li-
na Zulian, «che ju a simpri viits
tal cir», e conte la fie.

«Tal mar di imagjins, articui,
sacs, trasmissions par radio e te-
levision, no je stade une pagjine
compagne a ché di Gianni Ro-
dari, imbombade di dolér, savé
e grazie», e marche Levi. Rodari
al ricuarde di vé vat il lunari
pocs dis prime dal taramot e che
al vares volt ciri i fruts e lis me-
stris che lu vevin fat cuant che il
so gjornal lu manda in Fritl par
ché tragjedie, ma nol fo pussibil.
«Il lunari si viot e si lei, cumo,

cuntune tenarece che no si pues
di. Al sorevif a tantis ruvinis, a
tant dolor. Si pues spera — al scrif
—che aljudii fruts, sot de tende-
cjase o sot de tende-scuele, a
tornd a cjata peraulis di speran-
ce». E ancjemo: «Il furlan al € un
ciment che al sara prezios ancje
al lavor di ricostruzion che al sa-
ra pai furlans difese de proprie
identitat, di une culture che no a
di muri. Di ché culture, sdruma-
dis lis oparis di piere, a restin a
fa compagnie ai oms lis oparis
de peraule».

Sburtade di chel articul, plen
di poesie, Levi e a cirtit di «da

DIARI DI SCUELE
1976-1977

concretece al gno desideri di fa
subit alc altri. O ai smiréat in alt,
o ai cirtit la direzion dal Unicef,
il font des Nazions Unidis pe in-
fanzie, li che o soi lade subit. Mi
a dat acet il president pe Italie,

Arnaldo Farina. Al a domandat

une di par pensa ce fa cui siei
colaboradors, po mi a fat savé il
l6r progjet: il lunari dai fruts di
Glemone al podeve jessi trasfor-
mat intun diari scolastic (parso-
re, la cuviertine) di da a ducjiar-
1éfs de scuele dal oblic dal Fritil
(ma che al e lat in dut il mont,

ancje par miec dai fogolars fur-
lans, ndr). La consegne des pri-
mis copiis — e zonte Levi — e je
stade fate te grande tende ta-
ronde che e jere metude dongje
de sede dal municipi provisori
di Glemone, a Ospedal. E jere la
matine dai 11 di Setembar e tal
prin dopomisdi la tiere e torna a
trema fuart e, di gnaf, ai 15 di
Setembar».

E cumo, a scuasi 40 agns dal
taramot che al a savoltat il Fridl,
chel lunari al cjape gnove vite.
Sul imprin dal an scolastic
2015/2016, i arléfs des classis
cuintis di Plovie e Ospedal, cu lis
lor mestris, a an cja-
pat in man chel luna-
ri elu an inzornat. Ma
dome dopo vé scoltat
i prezios ricuarts di
cualchi glemonat che
chel lunari tal 1975 lu
veve fat e che in cual-
chi cas al coincit cui
gjenitors. I fruts si son
metts in vore, a an
tornat a fa ducj i di-
sens e martars ai 22 di
Dicembar, tal centri
parochial Glemonen-
sis di Glemone, lu an presentat.
E jere ancje la mestre Maria
Mansi. «I tescj no son stats cam-
biats — e marche Zulian -, ma il
lunari al e stat inzornat di mut
di podé dopralu. Ai nons di chei
42 fruts di cuinte dal 1975/1976,
si zontin chei dai fruts des cuin-
tis di vué». La lungje storie dal
lunari dai fruts e des frutis di
Glemone e va indevant, sul troi
di une memorie plene di curio-
sitat e rispiet par chel che al e
stat.

ERIKA ADAMI

Storie de art furlane in lenghe/48

La Pléef dai Sants Gjervas e Protas

1964 al a voltt scomenca i lavors

par cognossi mior la Pléf dai Sants
Gjervas e Protas di Nimis. Cussi cu lis
esplorazions archeologjichis, fatis dal
professor G.C. Menis, si a podit co-
gnossi mior la so storie, che cumo o
larai a sclari. Cheste voie di 14 a ciri
mior la viere storie de glesie e veve un
fin, parce che no si saveve cun sigure-
ce tantis robis.

Nimis al & un toponim preladin, ma
nus a dat une vore di reperts de ete de
preistorie e de ete romane; al & un dai
pocs centris de zone culinar dal Fritl
nomenat in diviersis bandis cun noti-
ziis une vore vieris. Il Nimis Castrum

I L CARDINAL IDELBRANT Antoniutti tal

al ven ricuardat di Pauli Diacono te
«Historia Langobardorum», che lu
met fra ilacs fortificats dai langobarts
te ete de invasion dai Avars, ven a stai
prin dal VII secul, ma di sigtir i lango-
barts, tant che in altris localitats, no
an fat che rinfuarca chel che a vevin
cjatat daspo la 16r invasion, fortificant
un ltic che a vevin di sigir za fat i ro-
mans, mett in vuaite tra la strade di
Glemone e Dartigne, che e puartave
daspo a Cividat.

Il castrum tart antic al ven par tradi-
zion poiat parsore un dolg cuel a man
campe dal Cuarnap, dula che al jere
stat tirat su un cjistiel de ete di miec,
sdrumat ai prins dal XIII secul, e che

ai pits si cjatave une picule borgade
clamade Sant Gjervas, e la glesie dai
Sants Gjervas e Protas e jere la plef,
che e je stade nomenade pe prime
volte tal 1247.

La glesie che o viodin cumo e je ché
che e je saltade far daspo i cambia-
ments tal periodi gotic (e chi o sin te
ete che o stevi fevelant). Par altri o vin
notiziis che tal XVI secul, secont chel
che al dis il patriarcje Francesc Barba-
ro, in timp de sb visite pastoral dal
1601, 1a glesie e jere une vore indecen-
te, cragnose e mal repecade, e, a cause
de umiditat, si podeve paragonéle a
une speloncje.

Te tierce e cuarte desene dal XVII

Te foto: la PIéf dai Sants Gjervas e Protas di Nimis viodude dal didentri.

secul a son stadis fatis impuartantis
trasformazions; tal 1934 al fo liberat il
mir de facade, gjavant dute la stabili-
dure fate agns prime, tornant a da
cussl il so aspiet origjinal.

Tal 1964 si & comencat a fa i prins

sgjafs archeologjics une vore profonts,
che a an dat diviers paviments di etis
diferentis, partint de riforme gotiche,
daspo ché romane, preromaniche e
de ete di miec.

